
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ կառավարության աշխատակազմ

/անձնակազմի կառավարման վարչություն/
	Նախագծի 2-րդ կետով սահմանված ՊՈԱԿ-ի առարկան ու նպատակները բաժինը կարիք ունի հստակեցման: Մասնավորապես`

1. Նախագծից պարզ չէ թե ՊՈԱԿ-ի նպատակները կոնկրետ որոնք են: Ըստ տեքստի դրանք ամփոփված են 2-րդ կետի 4-րդ և 10-րդ ենթակետերում “ֆարմակոթերապևտների և բուժող բժիշկների միջև համագործակցության ապահովումը,” և ” ներհիվանդանոցային ինֆեկցիաների կանխարգելման բնագավառում բժշկական օգնության և սպասարկման իրականացնող իրավաբանական անձանց կամ անհատ ձեռնարկատերերի միջև համագործակցության և տեղեկատվության փոխանակման ապահովումը»: Վերը թվարկվածները դժվարությամբ կարող են հիմք հանդիսանալ ՊՈԱԿ ստեղծելու համար: 

2.Նախագծի 2-րդ կետի մյուս ենթակետերով սահմանված են ներհիվանդանոցային ինֆեկցիաների կանխարգելման գիտագործնական կենտրոնի” գործունեության առարկան, որոնք չունեն կոնկրետ հասցեական ծառայությունների մատուցման բնույթ: Դրանց մի մասը ( ենթակետեր 2. 3, 4, 7 և 9 ) ուղղակիորեն հանդիսանում են նախարարության աշխատակազմի անմիջական գործառույթների` քաղաքականության մշակման գործառույթի բաղկացուցիչ, իսկ մյուսները (1, 5, 6 ենթակետեր) կրում են ուսումնասիրության և միջազգային լավագույն փորձի փոխանակման բնույթ և կարող են իրականացվել որպես գիտական թեմաներ “ դուրս տրվող ” պատվերների ձևով: 
3.Լաբորատոր հետազոտությունների իրականացումը (2-րդ կետի 8-րդ ենթակետ և 3-րդ կետի 1 ու 2 –րդ ենթակետեր) կարող են իրականացվել հիգիենիկ հակահամաճարակային տեսչության ներքո գործող ՊՈԱԿ-ներում` դրանց կարողությունների զարգացման ճանապարհով 

4. Կրթական ծրագրերի իրականացումը (2-րդ կետի 12-րդ ենթակետ) կարող են իրականացվել ինչպես նախարարության համակարգի գիտական ու ուսումնական հաստատություն​ներում, այնպես էլ Երևանի բժշկական համալսարանում` դրանց կարողու​թյունների զարգացման ճանապարհով: 

5.Նկատի ունենալով, որ սույն նախագծով փորձ է արվում հանրային առողջապահության քաղաքականության մշակման համար ձևավորել ներհիվանդա​նոցային ինֆեկցիաների կանխարգելման կենտրոն, առա​ջարկվում է պահպանելով խնդիրի կարևորությունը այն բխեցնել ՀՀ հանրային առողջապահության հայեցակարգից, ձևավորված քաղաքականության ուղղություններից` առավելագույնս օգտագործելով համակարգի գործող ինստիտուցիոնալ կառույցները: Հակառակ դեպքում, ինչպես նշված է նախարարությունների կարծիքների վերաբերյալ կազմված տեղեկանքում` “12 ամսյա փաստացի գործունեությամբ” ՊՈԱԿ-ների ստեղծումը նպատակահարմար չէ: 
6.Ընդհանուր առմամբ, համանման կարծիք է արտահայտել նաև ՀՀ արդարադատության նախարարությունը` նշելով, որ “ Նախագծի 2-րդ և 3-րդ կետերն անհրաժեշտ է խմբագրել` նկատի ունենալով, որ ծրագրերի նախագծերի չափանիշների մշակումը, ուսումնական և կրթական ծրագրերի իրականացումը, սանիտարահամաճարակային անվտանգության ապա​հովումը պետական ոչ առևտրային կազմակերպությունների գործառույթների մեջ չեն մտնում:»: 

Ելնելով վերոհիշյալից առաջարկվում է նախագիծը վերամշակել և քննարկել նման ՊՈԱԿ-ի ստեղծման նպատակահարմարության հարցը: 
	1. Նման ՊՈԱԿ-ի ստեղծման  նպատակը ներկայում լուրջ խնդիր հանդիսացող ներհիվանդանոցային ինֆեկցիաների տարածման կանխարգելման նպատակով համակարգված միջոցառումների իրականացումն է:  Ինչ վերաբերում դիտողության մեջ նշված ենթակետերին, ապա դրանք խմբագրական որոշակի շտկումների են ենթարկվել: 2-րդ կետի 4-րդ ենթակետում «ֆարմակոթերապևտների և բուժող բժիշկների միջև համագործակցության ապահովումը» բառերը հանվել են, 10-րդ ենթակետը խմբագրվել է:  Ինչ վերաբերում է  նշված ենթակետերի նպատահարմարությանը, ապա ներհիվանդանոցային ինֆեկցիաների ոլորտում  հակաբիոտիկների վարման ընդհանուր մոտեցումների մշակումը և տեղայնացումը չափազանց կարևոր գործընթաց է ինֆեկցիաների կանխարգելման շղթայում, ինչը իրականացնելու համար ՊՈԱԿ-ը կհանդիսանա կապող օղակ բուժհաստատությունների համար, դրանց կապահովվի տեղեկատվական լիարժեք բազայով: Միաժամանակ  նման ՊՈԱԿ-ի անհրաժեշտությունը կայանում է նրանում, որ այն չհանդիսանալով պետական կառավարման մարմին, չունենալով տեսչական հսկողության գործառույթներ հնարավորություն կունենա ստանալ բուժհաստատություններում գոյություն ունեցող համաճարակաբանական իրավիճակի հստակ պատկերը և կտիրապետի լիարժեք տեղեկատվության` արդյունավետ և համարժեք ուսուցման ու կանխարգելման ծրագրեր մշակելու համար:

2.«Պետական ոչ առևտրային կազմակերպությունների մասին» ՀՀ օրենքի 3-րդ հոդվածի 1-ն մասի համաձայն «1.Պետական կազմակերպությունը ... uտեղծվում է միայն … առողջապահության… բնագավառներում գործունեություն իրականացնելու նպատակով: Այսինքն, այն ոչ միայն հասցեական ծառայությունների, այլ ընդհանրապես որոշակի ոլորտում գործունեություն իրականացնելու, տվյալ դեպքում ներհիվանդանոցային ինֆեկցիոն անվտանգությանն ուղղված գործունեության իրականացումն է` ինչ կարող է իրականացվել ինչպես նորմատիվային փաստաթղթերի մշակման, կրթական ծրագերի նախագծման, այպես էլ մեթոդական օգնության ցուցաբերման տեսքով:Ինչ վերաբերում է նրան, որ ՊՈԱԿ-ին վերապահվելու են նախարարության անմիջական գործառույթների `քաղաքականության մշակման գործառույթներ, ապա 2-րդ կետում ներկայացվող նպատակները չափազանց նեղ ոլորտային միջոցառումներ են իրենցից ներկայացնում:
3.2-րդ կետի 8-րդ ենթակետի վերաբերյալ – ՆՀԻ լաբորատոր հետազոտությունների իրականացումը հանդիսանում է կլինիկական ամենօրյա խնդիր: Այդ հետազոտությունները այսօր կատարվում են բժշկական հաստատությունների բակտերիոլոգիական լաբորատորիաներում, որոնք ապահովում են հետազոտության արագ կազմակերպումը, արդյունքները ժամանակին բժիշկներին տրամադրելը, հակաբիոտիկների զգայունության վերաբերյալ հարցերի քննարկումները և կլինիկական մեկնաբանումները: Այս շղթայում հաճախ կլինիկական համաճարակաբանի համար խնդիր է առաջանում գտնել և հաստատել ՆՀԻ-ների միջև համաճարակաբանական կապը: Օրինակ. նույն հիվանդի մեզում և շնչափողային արտադրությունում հայտնաբերվել է նույն խմբի որևէ մանրէ և համաճարակաբանի խնդիրն է. գտնել դրանց միջև կապը, քանի որ այն կարող է կապված չլինել բուժհաստատության հետ: Բազմաթիվ տարբերակներ քննարկելու փոխարեն, որոնք այնուամենայնիվ չեն կարող հիմնովին հաստատել դրանց նույնությունը, հետևաբար նաև ՆՀԻ լինելը, կարելի է միայն մեկ լաբորատոր հետազոտությամբ այն հաստատել կամ ժխտել, և կանխել նրա տարածումը: ՊՈԱԿ-ի լաբորատորիան ենթադրվում է, որ իրականացնելու է նմանատիպ հետազոտությունները:  Հետագայում` կատարելագործման հնարավորության դեպքում, կենտրոնացված ձևով կկազմակերպվեն ժամանակակից մեթոդներով ՆՀԻ-ների ախտորոշման այլ հետազոտություններ բոլոր ԲԿ-ի համար: Առաջին քայլում նախատեսվում է ԲԿ-ի կլինիկական համաճարակաբաններին ուսուցանել տեղերում լաբորատոր հետազոտությունները նպատակային կազմակերպել և գնահատել:Երկրորդ քայլում` այն հետազոտությունները, որոնք ԲԿ-ները հնարավորություն չունեն  իրականացնելու, կկատարվի  ՊՈԱԿ-ի լաբորատորիայում: Միաժամանակ կտրվի նաև մեթոդական օգնություն` տեղում առաջացած խնդիրը լուծելու համար: 

ՀՀ ՊՀՀ տեսչության ներքո գործող լաբորատորիաները չունեն կենսաբանական նյութի` արյան, մեզի, շնչափողային արտադրության, ողնուղեղային հեղուկի, վերքային արտադրության, ընկերք և այլն նյութերի հետ  աշխատելու պայմաններ և մասնագիտական նեղ հմտություններ: 

4.ՊՈԱԿ-ի ստեղծման նպատակներից է նաև ՆՀԻ կանխագելմանը վերաբերվող հարցերի շուրջը ազգային, տեղական, բուժհաստատությունների և կրթական կենտրոնների միջև համակարգված մոտեցումների ձևավորումը: ՊՈԱԿ-ի եւ գիտական և ուսումնական հաստատությունների միջև համագործակցության միջոցով հանրապետության բժշկական հաստատություններում առկա խնդիրները ներկայացնելու ճանապարհով կխթանվի նաև նախնական, հիմքային համաճարակաբանական գիտելիքների ուսուցման կատարելագործումը, նպատակային ուղղություն կտրվի կրթական ծրագրերը զարգացմանր: 
5.Ընդունվել է ի գիտություն:
6.Ընդունվել է ի գիտություն:


	

	ՀՀ կառավարության աշխատակազմ

/սոցիալական վարչություն/
	ՀՀ առողջապահության նախարարությունը   սույն նախագիծը  առաջին անգամ  ՀՀ կառավարության քննարկմանն է ներկայացրել 2009 թվականի դեկտեմբերին/ մտից`020/19269-09/:     ՀՀ կառավարության աշխատակազմի համապատասխան վարչությունների հետ քննարկման արդյունքում նախագիծը վերադարձվել է առողջապահության նախարարություն` շահագրգիռ նախարարությունների հետ մեկ անգամ ևս քննարկելու  և առկա տարակարծությունները հաղթահարելու նպատակով: /Մասնավորապես «Ներհիվանդանոցային ինֆեկցիաների կանխարգելման գիտագործնական կենտրոն» ՊՈԱԿ ստեղծելու  մասին Ֆինանսատնտեսագիտական վարչությունը նշել էր, որ համաձայն «Պետական ոչ առևտրային կազմակերպությունների մասին» ՀՀ օրենքի 9-րդ հոդվածի կազմակերպությանը սեփականության իրավունքով և/կամ ամրացվող գույքի կազմ ու արժեքը պետք է սահմանվի հիմնադրի որոշմամբ այլ ոչ թե նախարարի հրամանով:/  
ՀՀ առողջապահության նախարարության` ՀՀ կառավարության աշխատակազմ մուտքագրված մտից 020/5684-10 2010-03-22   գրությամբ, նախագիծը երկրորդ անգամ  ներկայացվեց ՀՀ կառավարության քննարկմանը, սակայն  նախանիստում մերժվեց և  վերադարձվեց ՀՀ առողջապահության նախարարություն` առաջարկելով  այն ներկայացնել նախարարության կառուցվածքային փոփոխությունների համատեքստում:

Հաշվի առնելով, որ ՀՀ առողջապահության նախարարությունում տեղի են ունեցել  կառուցվածքային լուրջ փոփոխություններ, այդ թվում ՀՀ կառավարության 30.09.2010թ. նիստում հաստատվել են «Հայաստանի Հանրապռտության կառավարության 2002 թվականի օգոստոսի 15-ի N1300-Ն որոշման մեջ փոփոխություններ և լրացում կատարելու մասին»` «ՀՀ առողջապահության նախարարության աշխատակազմ» պետական կառավարչական հիմնարկ ստեղծելու, ՀՀ առողջապահության նախարարության կանոնադրությունը և աշխատակազմի կառուցվածքը հաստատելու մասին»  և «Հայաստանի Հանրապետության կառավարության 2002 թվականի օգոստոսի 15-ի N 1316-Ն որոշման մեջ փոփոխություններ և լրացումներ կատարելու մասին»` ՀՀ առողջապահության նախարարության պետական հիգիենիկ ու հակահամաճարակային ծառայությունը և դրա ենթակայության մարմինները վերակազմակերպելու և ՀՀ պետական հիգիենիկ և հակահամաճարակային տեսչության կանոնադրությունն ու կառուցվածքը հաստատելու մասին   ՀՀ կառավարության որոշումները, ուստի առաջարկում ենք նախագիծը կրկին քննարկել շահագրգիռ նախարարությունների հետ` խնդիրը դիտարկելով տեղի ունեցած փոփոխությունների համատեքստում:

	«Ներհիվանդանոցային ինֆեկցիաների կանխարգելման գիտագործնական կենտրոն» պետական ոչ առևտրային կազմակերպություն ստեղծելու մասին» ՀՀ կառավարության որոշման նախագծի անհրաժեշտությունը պայմանավորված է ներհիվանդանոցային հիվանդությունների կանխարգելման աշխատանքների գիտագործնական կենտրոն ունենալու անհրաժեշտությամբ: Նմանատիպ կենտրոնի ստեղծմամբ հնարավոր կլինի ապահովել ներհիվանդանոցային ինֆեկցիաների կանխարգելման ծրագրերի մշակումը և դրանց արդյունավետ իրականացումը, ինչը կարևոր է բուժօգնության մատուցման ոլորտում տրամադրվող ծառայությունների որակն ու անվտանգությունը բարձրացնելու տեսանկյունից:

Միաժամանակ անհրաժեշտ է նշել, որ առողջապահության նախարարության աշխատակազմում կատարված կառուցվածքային փոփոխությունների  արդյունքում,  ստեղծվելիք կենտրոնի գործառույթները չեն վերապահվել որևէ ստորաբաժնման, նկատի ունենալով, որ դրանք ոլորտի քաղաքականության մշակմանն ուղղված գործառույթներ չեն, այլ նեղ   մասնագիտական իրավասություններ` ուղղված ոլորտային կոնկրետ խնդիրների լուծմանը /մեթոդական ուղեցույցների, ձեռնարկների մշակում/, ուստի նման կենտրոնի ստեղծումը համարում ենք նպատակահարմար և հրատապ:


	

	ՀՀ կրթության և գիտության նախարար
01.02.2010թ. N01/10/468-10
	Դիտողություններ և առաջարկություններ չկան:
	-
	

	ՀՀ ֆինանսների նախարար 
05.03.2010թ. 
N 1/4.4-3/900-10
	Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 9-րդ հոդվածի 3-րդ մասի պահանջը, որի համաձայն` պետական կազմակերպության հիմնադրման մասին հիմնադրի որոշմամբ պետք է սահմանվի պետական կազմակերպությանը սեփականության իրավունքով հանձնվող և/կամ ամրացվող գույքի արժեքը, առաջարկում ենք, որ Նախագծով նախատեսել գույքի արժեքը: 
Միաժամանակ հայտնում ենք, որ «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 3-րդ մասի 3-րդ պարբերության համաձայն, պետական ոչ առևտրային կազմակերպություններին ամրացված գույքի օգտագործման արդյունքում պետական կազմակերպության ստացած եկամուտները պետական կազմակերպության սեփականությունն են, եթե այլ բան նախատեսված չէ պետական կազմակերպության կանոնադրությամբ: Ուստի, առաջարկում ենք Նախագծով հանձնարարել Հայաստանի Հանրապետության առողջապահության նախարարին` «Ներհիվանդանոցային ինֆեկցիաների կանխարգելման գիտագործնական կենտրոն» պետական ոչ առևտրային կազմակերպության կանոնադրությունը հաստատելիս դրանում նախատեսել դրույթ, համաձայն որի ՊՈԱԿ-ին ամրացված պետական գույքը վարձակալության հանձնելիս ստացված վարձավճարները կուղղվեն Հայաստանի Հանրապետության պետական բյուջե:

ՀՀ կառավարության 29-ը մայիսի 2009թ.»Ստուգումների կազմակերպման և անցկացման մասին»N594-Ա և 5-ը հունիսի 2008թ. «Արտադրության և շրջանառության բոլոր փուլերում սննդամթերքի և սննդային հավելումների անվտանգության պետական վերահսկողությունն իրականացնող լիազոր մարմիններ ճանաչելու մասին» 557-Ն որոշումների կիրարկման արդյունքում «07 Առողջապահություն» բաժնի, «04 Հանրային առողջապահական ծառայություններ» խմբի «01.Հիգիենիկ և հակահամաճարակային փորձագիտական ծառայություններ» ծրագրի շրջանակներում առաջացող հնարավոր 28175.0 հազար դրամ տնտեսումներից, վերոնշյալ ՊՈԱԿ-ի ստեղծմանը, գումար ուղղելու հարցի վերաբերյալ հայտնում ենք, քանի որ ՊՈԱԿ-ի ծախսերը հաշվարկված է 13 ամսվա կտրվածքով ուստի անհրաժեշտ է ճշտել հաշվարկները 12 ամսվա, իսկ ՊՈԱԿ-ի գործունեության համար նախատեսել այնքան` որքան ամիս փաստացի կգործի վերջինս, իսկ տնտեսվող գումարի մնացած մասի վերաբերյալ Նախագծում ավելացնել կետ` վերջինս ՀՀ կառավարության պահուստային ֆոնդ  ուղղելու վերաբերյալ: 
	Առաջարկությունը ընդունվել է, իրավական ակտի նախագծում կատարվել է փոփոխություն, նշելով, որ պետական կազմակերպությանը սեփականության իրավունքով գույք չի հանձնվում, այդ թվում`
 պետական ոչ առևտրային կազմակերպությանը սեփականության իրավունքով չեն հանձնվում պետական սեփականություն հանդիսացող հողեր, նվազագույն աշխատավարձի 10000-ապատիկը գերազանցող գույք, պետական սեփականություն հանդիսացող շենքեր, շինություններ և պատմամշակութային նշանակություն ունեցող գույք, և նշված գույքը ՊՈԱԿ-ին կարող է տրամադրվել միայն անհատույց օգտագործման իրավունքով` դրանց նպատակային նշանակությանը համապատասխան օգտագործելու պայմանով: Նշված կետի հիմքում դրվում է այն, որ ՙՆերհիվանդանոցային ինֆեկցիաների կանխարգելման գիտագործնական կենտրոն՚ ՊՈԱԿ-ը գործելու է անհատույց օգտագործման իրավունքով հատկացված տարածքում և գույքով:
Առաջարկությունը ընդունվել է, համապատասխան փոփոխություն է կատարվել իրավական ակտի նախագծում:
Առաջարկությունը ընդունվել է մասամբ: Հաշվարկները կատարվել են 12 ամսվա կտրվածքով, ՊՈԱԿ-ի գործունեության համար կնախատեսվի այնքան գումար, որքան ամիս փատացի կգործի ՊՈԱԿ-ը: Տնտեսված գումարը պահուստային ֆոնդ ուղղել հնարավոր չէ, քանի որ այդ գումարից 20000.0 հազ. դրամը հատկացվելու է ՊՈԱԿ-ին, իսկ 8175.0 հազ. դրամը նախատեսված է ՀՀ կառավարության 14.01.2010թ. ՙ2010-2015 թվականների իմունականխարգելման ազգային ծրագիրը, իմունականխարգելման առաջնահերթ միջոցառումների ցանկը, իմունականխարգելման աշխատանքները համակարգող հանրապետական հանձնաժողովի կազմը, պտվաստումների ազգային օրացույցը, պատվաստման կամ կանխարգելման միջզգային վկայականի ձևը և իմունականխարգելման ազգային ծրագրի խնդիրները և ակնկալվող արդյունքները հաստատելու մասին՚ N46-Ն որոշմամբ հաստատված ծրագրերի իրականացման համար:
	

	ՀՀ արդարադատության նախարար
05.03.2010թ.
N0887-9DB9-3BB3
	Նախագծի 2-րդ և 3-րդ կետերն անհրաժեշտ է խմբագրել` նկատի ունենալով, որ ծրագրերի նախագծերի չափանիշների մշակումը, ուսումնական և կրթական ծրագրերի իրականացումը, սանիտարահամաճարակային անվտանգության ապահովումը պետական ոչ առևտրային կազմակերպությունների գործառույքների մեջ չեն մտնում: Հայտնում ենք, որ վերոհիշյալ գործառույթները Հայաստանի Հանրապետության առողջապահության նախարարության կանոնադրական խնդիրն ու գործառույթներն են` համաձայն Հայաստանի Հանրապետության կառավարության 2002 թվականի օգոստոսի 15-ի թիվ 1300-Ն որոշման 2-րդ կետով հաստատված Հայաստանի Հանրապետության առողջապահության նախարարության  կանոնադրության՚ 7-րդ և 8-րդ կետերի պահանջների:
	Առաջարկություններն մասամբ ընդունվել են: Նախագծում կատարվել են համապատասխան փոփոխություններ:

Նկատի ունենալով, որ կազմակերպությունը հանդիսանալու է ներհիվանդանոցային ինֆեկցիաների կանխարգելման գիտագործնական կենտրոն, ուստի կենտրոնի գործունեության հիմնական նպատակներից մեկն էլ նաև ներհիվանդանոցային ինֆեկցիաների կանխարգելման ուղղված միջոցառումների, այդ թվում կրթական ծրագրերի մշակումն է: Ուստի կրթական ծրագրերի մշակման վերաբերյալ դրույթները  չեն փոփոխվել:
	

	ՀՀ կառավարություն
	Առաջարկում ենք նախագծի 3-րդ կետի 3-րդ ենթակետում «հրատարակչական» բառից առաջ լրացնել «մասնագիտական» բառը


	Առաջարկությունն ընդունվել է: 


	Իրավական ակտի նախագծի 3-րդ կետի 2-րդ ենթակետը շարադրվել է հետևյալ կերպ. «մասնագիտական հրատարկչական գործունեության իրականացում»:

	ՀՀ ֆինանսների նախարար 

	 «Ներհիվանդանոցային ինֆեկցիաների կանխարգելման գիտագործնական կենտրոն» պետական ոչ առևտրային կազմակերպություն ստեղծելու վերաբերյալ առաջարկը և նկատի ունենալով այն, որ ընթացիկ տարում վերջինիս ստեղծման հետ կապված ծախսերը 9.2 մլն դրամի չափով կիրականացվեն «Առողջապահություն» բաժնի «Հիգիենիկ և հակահամաճարակային փորձագիտական ծառայություններ» ծրագրով առաջացած տնտեսումների հաշվին, իսկ հետագայում` ՀՀ 2012-2014թթ. ՄԺԾԾ չափաքանակների սահմաններում, դիտողություններ և առաջարկություններ չունի:
	-
	-

